
				এই পাতাটির মুদ্রণ সংশোধন করা প্রয়োজন। 
প্রতাপ সিংহ [
জীবনের জন্য ব্যতিব্যস্ত থাকিতে হইত। এমন কি শক্রর হস্ত হইতে রক্ষা পাইবার জন্য ইহঁাকে পাঁচবার অtহার প্রস্তুত করিয়া সময়াভাবে তাহ পরিত্যাগ পূৰ্ব্বক পলায়ন করিতে হইয়াছিল। একদ ইহঁার পরিবারবর্গ শত্রুকর্তৃক এমন বিপদাপন্ন হইয়াছিলেন যে বিশ্বাসী জঙ্গলী ভীলগণ র্তাহাদিগকে খনির মধ্যে লুক্কায়িত রাখিয়া শক্রর হস্ত হইতে রক্ষা করিয়াছিল।
একদা প্রতাপ তৃণের উপর অৰ্দ্ধশায়িত হইয়া চিন্তা করিতেছেন এবং অনতিদূরে র্তাহার স্ত্রী ও পুত্রবধু ঘাসের বিচির রুটি প্রস্তুত করিয়া শিশুদিগকে এক এক খানি অহারার্থ প্রদান করিতেছিলেন । ইতি মধ্যে একটি কাঠবিড়ালী ভবিষ্যতের জন্য রক্ষিত রুটির অৰ্দ্ধাংশ লইয়া বৃক্ষে আরোহণ করিলে, ইহার কন্যা ক্ৰন্দন করিয়া উঠিল। সামান্য খাদ্যের জন্য সস্তানের ক্রনন প্রতাপের হৃদয়ে বড় লাগিল । আর সহ করিতে পারিলেন না ; সন্ধির জন্য আকবরের নিকট পত্র প্রেরিত হইল ।
প্রতাপের পত্র পাইয়া আকবর অতীব সন্তুষ্ট হইলেন। তিনি দিল্লীতে উৎসবের উদ্যোগ করিলেন। রাত্রিকালে নগর দীপমালায় সজ্জিত হইল। প্রতাপকে
| প্রতাপ সিংহ
দমিত মনে করিয়া বাদসা অতিশয় সুখী হইলেন । কিন্তু বিকানিরের রাজা এই সংবাদে অতীব দুঃখিত হইয়া, স্বজাতীর অবনতি উল্লেখ পূর্বক প্রতাপের দৃঢ়তা ও বীরত্ব প্রশংসা করিয়া পত্র লিখিলেন । স্বীয় বীরত্বের উপর রাজপুতদিগের সেরূপ দৃষ্টির বিষয় অবগত হইয় প্রতাপ সন্ধির আশা ত্যাগ করিলেন । কিন্তু আকবরের অগণ্য সৈন্ত্যের সহিত বহুকাল ব্যাপী যুদ্ধে দিন দিন হীনবল হইতে লাগিলেন । স্বাধীনতা পরিত্যাগ অপেক্ষা স্বদেশ পরিত্যাগ করা শ্রেয়ঃ জ্ঞান করিয়া, ইনি সবন্ধুবান্ধব সিন্ধু প্রদেশে যাইতে ইচ্ছুক হইলেন । উদ্দেশু সাধনার্থ যাত্রাও করিলেন । পরে আরাবলি পৰ্ব্বতের পশ্চিম সীমায় উপস্থিত হইয়া মেওয়ারের প্রতি শেষ দৃষ্টি নিক্ষেপ করিয়া রাজপুতবীরগণ অতিশয় দুঃখিত হইলেন । এমন সময় একজন অমাত্য অসংখ্য অর্থ প্রতাপকে প্রদান করিলেন এবং তদ্বারা স্বীয় দেশ উদ্ধার করিতে বলিলেন । অর্থের সাহায্যে প্রতাপ পুনরায় পূৰ্ব্বমুখী হইলেন ।
শত্রুর অলক্ষিত ভাবে প্রতাপ সৈন্যসহ দেহিরে মোগল সেনা আক্রমণ করিয়া ধবংস করিলেন । ১৫৮৭ খৃষ্টাব্দে এক বৎসরের মধ্যে ইনি প্রায় সমুদায় দেশ অধিকার

